
KANGAR, Ahad - Umno
adalah parti yang mesra
ulama serta mengiktiraf
pandangan mereka, kata
Timbalan Perdana Menteri,
Datuk Seri Abdullah
Badawi. -

Malah kata beliau, Per-
dana Menteri, Datuk Seri
Dr Mahathir Mohamad
sendiri kerap memanggil
ulama untuk berbincang
mengenai ist sosial dan
keselamatan. - ,

“Ulama yang datang pula
tidak semestinya ahli
Umno saja, sebaliknya

Dr Mahathir sering memanggil
ulama untuk berbincang
mengenai isu sosial dan

keselamatan

mereka yang dijemput
adalah yang boleh berbin-
cang secara ikhlas.

“Namun, Perdana Men-
teri beberapa kali melahir-
kan rasa kesal dengan ula-
ma yang kerap buat itu dan
ini terutama dari Pas yang
sering mengeksploitasi
agama untuk kepentingan
politik.

“Ulama yang baik adalah

yang sama-sama memban-
tu memajukan agama, bang-
sa dan negara,” katanya.
Beliau yang menjalankan
tugas Perdana Menteri ber-

kata demikian pada majlis :

perasmian mesyuarat agung
berkelompok cawangan
Umno Perlis di perkarangan
kediaman rasmi Menteri
Besar Perlis.

Turut hadir, Menteri Be-

sar, Datuk Seri Shahidan
Kassim; Timbalan Pengerusi
Perhubungan Umno Perlis,
Datuk Azmi Khalid, Ketua
Umno Bahagian Kangar,
Datuk Radzi Sheikh Ahmad
dan Ahli Dewan Undangan
Negeri Indera Kayangan,
Oui Ah Lan. :
“Tetapi, itulah cara me-
reka memperalatkan aga-
ma. Kita dengan cara kita
tingkatkan syiar Islam un-
tuk bersama-sama mema-
jukan negara bersama
mereka yang bukan Islam.
“Cara Umno lebih ber-
jaya. Kita gunakan kuasa
politik untuk mengelokkan
Islam. Cara Umno yang

terbaik dan beri kejayaan
kepada kita,” katanya.
Abdullah juga berkata
adalah mustahil bagi Umnno
mengetepikan ulama kera-
na golongan itu juga ber-
sama-sama berjuang me-
nuntut kemerdekaan,
“Tetapi, apa boleh buat
ada setengah ulama yang
keluar dan menubuhkan
Pas yang kemudian menim-
bulkan pelbagai isu seperti
mengkafir dan mengeluar-
kan pelbagai fatwa yang
mengelirukan,” katanya.
Beliau juga menasihat-
kan orang Islam supaya
tidak terpengaruh dengan
kenyataan Mursyidul Am

pandangan ulama

Pas, Datuk Nik Abdul Aziz
Nik Mat yang menyatakan
mereka yang menyokong
Pas mendapat pahala.

“Bila kita menang di In-
dera Kayangan, dia (Nik
Aziz) kata sokong Pas da-
pat pahala...Biar kita rasa
tidak seronok menyokong
Umno.

“Umno berjuang untuk
BN (Barisan Nasional)
demi meningkatkan imej
agama, bangsa dan nega-
ra.

“Hasil perjuangan ini,
Melayu yang beragama
Islam berjaya pada hari ini.
Allah takdirkan kejayaan
kita,” katanya.

